
KIRISH 

Aynan tasviriy san‟at orqali inson o‟zini ma‟naviyatini oshirib borishini ta‟kidlab o‟tish 

joiz. Jamiyatdagi har bir shaxs o‟z fikr va g‟oyalarini tasvirlash orqali namoyon qilib boradi. 

Fikrlash jarayonining suratini kengaytirish va sifatli tarzda talqin qilishda san‟atning o‟rni 

sezilarli darajada ahamiyatga ega. Yoshlardagi salohiyatni rivojlantirishda, shuningdek, 

tarbiyaviy munosabatlarda o‟z aksini topishda kerak bo‟lgan ayrim qirralarni ochib beradi. 

San‟atning har bir sohasida qadam bosilar ekan, uning qay darajada 

mukammallikni,mas‟uliyatni, noziklikni, jozibadorlikni his eta bilish kabi majburiyatlarni 

anglatishida yaqqol ko‟rinadi. Umuman olganda, tasviriy san‟at vatanga bo‟lgan 

mehrni,milliy qadriyatlarni, an‟analarni shakllantirishda muhim ahamiyat kasb etadi. Hozirgi 

kunda tasviriy san‟atni rivojlanishida ko‟pgina vazifalar yuklatilmoqda. Uning kelajak 

avlodni kamol topishida fikr va g‟oyalarning mustaqil tadbiq eta bilishidagi asosiy vazifalar 

qatoridan joy olishi kerakligi e‟tibor talab etmoqda. 

Xususan, O‟zbekiston hududidagi eng qadimgi san‟at namunalari yurtimiz ahlining 

qadimiy ajdodlari juda ko‟hna va boy madaniyat va san‟at sohibi ekanligidan, ularning 

yuksak badiiy saviyada asarlar yaratganligidan darak beradi. Qadimda insonlar o‟z 

hissiyotlarini ifodalashda hamda bilimlarini takomillashtirishda tasviriy san‟atdan 

foydalanishgan. O‟zbekiston hududidagi olib borilgan arxeologik qazilma natijasida ko‟plab 

tarixiy san‟atga oid buyumlarning topilishi bizning boy tarixga ega ekanligimizdan dalolat 

beradi. Nodir topilmalar orqali biz o‟z tariximiz san‟atini kelajak avlod uchun na‟muna 

sifatida ko‟rsatamiz. G‟oyaviy va badiiy jihatdan yuksak saviyada ishlangan san‟at asarlari 

orqali yosh avlodning san‟atga bo‟lgan mehrini oshirishda muhim ahamiyat kasb etadi. 

Haqiqatan, tasviriy san‟atga bo‟lgan cheksiz muhabbat tufayli insonlarda ruhiy 

yorqinlikni, go‟zallikni ko‟ra ola bilishlikni boyitib borish bugungi kun talabiga kirmoqda. 

Suratlardan ilhom olgandan keyin oldiga qo‟yilgan maqsadlarning poydevorini qura boshlash 

mumkin hisoblanadi. Muhim jihati ham shundaki, tarbiyaviy jihatdan o‟z o‟rniga egadir. 

Undan tashqari estetik zavq berish va tinchlantirish kabi yaxshi fazilatlarni ham o‟z ichiga 

oladi.Rassomlar o‟zlari ko‟rgan narsalarni emas, balki undagi asl mohiyatni tushuntirib 

beradigan darajada ijod orqali insonlar qalbidan joy olishadi. Yosh avlod uchun esa, o‟rnak 

sifatida baholanishi bejiz emas. Borliqni go‟zallashtirish uchun avvalo, o‟zimizning 

ongimizni yorqinlashtirishimiz kerak. Ya‟ni xulqi go‟zal insonlardan yomonlik 

chiqmaydi.Rassomlarning ham ruhiy olami gozallikka boy, shuning uchun ham ular suratlari 

orqali ichki dunyosining qanchalar nafisligini ko‟rsatib bera oladi. Men o‟z suratlarim orqali, 

ranglarning uyg‟unligidan bahramand bo‟lgan holda, chuqur munosabatni shakllantirishda 

xizmat qiladi. Zero asarlarimiz orqali bo‟lajak avlod ichki dunyosining olamini boyitib 

borsak ajab emas. 

Kelajakda o‟z asarlarimni Parijdagi “ Luvr” muzeyi peshtoqlaridan joy olishini 

xohlayman. Ko‟pgina chet el rassomlarining yaratgan nodir asarlari kabi suratlar chizishga 

bo‟lgan ishtiyoqim kundan-kunga oshib bormoqda. Meni asarlari asnosida o‟ziga rom eta 

olgan rassom ham Leonardo Da Vinchi hisoblanadi. Buyuk rassomning “Mona Liza” nomli 

durdonasi o‟z davrida ham, hozirgi kunda ham insonlar qalbidan joy olinishi asarni 

buyukligini ko‟rsatib beradi.Rassom umri davomida ko‟pgina asarlarini sotgan bo‟lishiga 

qaramay, “Mona Liza” deya nomlangan nodir suratini hech kimga sotishni istamagan.Chunki 

uning mohiyatini rassomning o‟zigina qardlay oladi. Asardagi ayolning lablarini uzoq vaqt 

davomida ishlashi natijasida o‟z qimmatini oshirishda xizmat qiladi. Ayolga boqar ekanmiz 

undagi yuzining har xil munosabatlardagi qiyofasini ko‟ra boshlaymiz. Bu esa har bir 

kishining bir-biriga qay holatda munosabat bildirishida ko‟rina boshlaydi. 

Tasviriy san‟at orqali ongimiz doirasining kengayishini nazarda tutamiz. Zero, bo‟lajak 

avlodning sog‟lom fikrlashida katta ahamiyatga ekanligi buning dalilidir. Shu boisdan 

yoshlarni qiziqtirish, ulardagi qobiliyatlarni yuzaga chiqarishda ko‟maklashish, qo‟llab-

quvvatlash bizning va sizning muhim vazifamizga kiradi. Birinchi navbatda bu sohaning 

mohiyatini tushuntirish orqali ko‟nikmalarni hosil qila olamiz. Ichki go‟zalligi tufayligina 

yosh avlod jamiyatda o‟z o‟rnini topa oladi, albbatta.Shu boisdan mamlakatimiz yaratib 

berayotgan barcha shart-sharoitlardan foylalangan holda san‟at sohasini kengaytirish 

maqsadga muvofiq bo‟ladi. 

